[bookmark: _GoBack]Тэма. Беларусь у гады Вяликай Айчыннай вайны.
Мэта урока: пашырэнне ведаў навучэнцаў пра героеў і падзеі Вялікай Айчыннай вайны1941-1945 гадоў праз выкакарыстанне матэрыялаў экспазіцыі школьнага гісторыка-краязнаўчага музея, прысвечанай падзеям Вялікай Айчыннай вайны.
Задачы:
· садзейнічаць фарміраванню ў вучня гуманістычнага светапогляду;
· развіваць увагу, памяць навучэнцаў;
· спрыяць выхаванню ў вучняў патрыятычных пачуццяў праз выкарыстанне экспазіцый школьнага музея.
Форма правядзення музейнага ўрока: урок-падарожжа.
Абсталяванне: музейныя экспанаты, ноўтбук, прэзентацыя,  аўдыезапісы, відэазапісы, маршрутныя лісты, падручнікі «Чалавек і свет», 4 клас

Ход урока
I. Арганізацыйны этап
Настаўнік:
Наш музей - гэта цэлая ў жыцці эпоха,
Гэта мноства памятных, значных сустрэч,
Экспанаты свае збіраў ён па дробках,
І нам з вамі трэба ўсё зберагчы.

Ты ў музей прыйшоў не проста госцем,
Памяць сэрца тут ты ажыві.
Можа, стане хоць крыху прасцейшым
Зразумець табе сённяшнія дні.
[bookmark: _heading=h.gjdgxs]II. Этап актуалізацыі ведаў (уключае этап праверкі выканання дамашняга задання)
- Сённяшні наш незвычайны ўрок я хачу пачаць з відэа. Увага на экран (Уключаю відэа “О той весне”)
- Якія пачуцці выклікала ў вас гэтае відэа? 
- Аб чым яно? Аб якой вайне? 
- Паглядзіце, калі ласка, на экран. На ім вы бачыце даты. Раскажыце, аб якіх падзеях сведчаць  гэтыя даты.
1941 год              1945год                22 чэрвеня                   9 мая 
- А чаму нам патрэбна памятаць і ведаць гэтыя даты? 
Настаўнік: Сёння на ўроку размова пойдзе аб тым, як савецкія людзі і, найперш за ўсё, жыхары нашай краіны змагаліся з ворагам, каб адстаяць сваю незалежнасць. Мы з вамі даведаемся пра мужнасць і гераізм беларусаў, якія аддалі сваё жыццё ў барацьбе з ворагам. Будзем слухаць, запамінаць, разважаць і рабіць вывады.
А рабіць мы гэта будзем у выглядзе падарожжа ў нашым школьным “Гісторыка краязнаўчым музеі”. Калі ласка, надзеньце салдацкую форму, вазьміце планшэты. У вас у планшэтах ёсць маршрутныя лісты са станцыямі, а таксама самаключыя зоракі чырвонага і блакітнага колеру. Насупраць кожнай станцыі, пасля яе праходжання, вам неабходна прыкрапіць тую, якая будзе адпавядаць вашай працы.  Чырвоная зорачка, калі вы пройдзеце этап на выдатна, блакітная, калі адчуеце некаторыя цяжкасці. І першая станцыя, на якой мы зробім прыпынак, называецца                    
1 станцыя “Вайна пачалася”
- На гэтай на станцыі вы бачыце відарыс карты Беларусі. Папрацуем з ім.

- Калі пачалася Вялікая Айчынная вайна? 
 Збоку нашай карты напішыце гэтую дату. 
- Які горад першы прыняў удар ворага? Азначце  і падпішыце яго на карце. 
- З якога боку на Брэст напала фашысцкая Германія? 
Намалюйце на карце, у якім накірунку рухаліся нямецкія акупанты.
Напішыце на карце гады, калі пачалася і калі скончылася Вялікая Айчынная вайна. 
Ацэнка работы адзначаецца зорачкай.
 2 станцыя “Абаронцы вайны”
- На прошлым уроку вы пазнаёміліся з героямі, якія адважна змагаліся з ворагамі, гэта: Пеця Кацельнікаў, Аляксандр Гаравец, Дзед Талаш і Бацька Мінай, Марат Казей. Вам неабходна, на вашых маршрутных лістах,  суаднесці кожнага героя з подзвігам, які ён здзейсніў. Злучыце стрэлкамі. (на мультымедзійнай прэзентацыі  партрэты):
1) Пеця Кацельнікаў -	                                      Апынуўшыся ў акружэнні 
                                                                            падарваў сябе гранатай
2) Аляксандр Гаравец -	100-гадовы абаронца аказваў               
	дапамогу партызанам.
3) Дзед Талаш (Васіль Талаш) -                  Шукаў і здабываў гранаты і патроны, 
                                                                 прадукты. Дапамагаў параненым,
                                                     прыносіў ваду, прабіраўся
                                                                        ў паўразбураныя склады.
4) Бацька Мінай -	                                           Збіў 9 варожых самалётаў
                                                                          Герой Савецкага Саюза. 
5) Канстанцін Заслонаў -                            	Патрыёты пад яго кіраўніцтвам
                                                           арганізавалі “рэйкавую” вайну
6) Марат Казей - 	                                          Вёў барацьбу разам з партызанамі.
Ацэнка работы адзначаецца зорачкай.
3 станцыя “Трывожныя званы” 
-Давайте прагледзім відэа і адкажам аб чым пойдзе размова на гэтай станцыі? 
- Хто з вас ужо пабываў у Хатыні і што вы можаце нам расказаць ?
-  А зараз я папрашу вас дастаць з плншэтаў вашы падручнікі і адчыніце старонкі 108-109, прачытаем тэкст і адкажам на некаторыя  пытанні.
Запаўненне табліцы ў маршрутным лісце ў ходзе адказаў на пытанні.
	
	Месца знаходжання
	Каму(чаму) прысвечаны?
	Што было на месцы помніка ў гады вайны?
	Як выглядае мемарыяльны комлекс?


	Хатынь

	Лагойскі раён
	Спаленай  весцы і яе загінуўшым жыхарам 
	Вёска Хатынь
	Абеліск у выглядзе коміна



- Аб чым мы прачыталі?  
- Дзе яна знаходзіцца? 
- Што здарылася з жыхарамі гэтай вёскі? 
- Калі гэта здарылася? 
- Што цяпер знаходзіцца на месцы гэтай вёскі? 
-Як выглядае комплекс? Разгледзьце малюнак на с.109. Пазначьце ў табліцы.
- Што вы можаце сказаць аб скульптуры “ Непакорны чалавек”? 
4 станцыя “Чырвоны бераг” 
- Як вы лічыце, чаму такую назву мае гэтая станцыя? Чаму менавіта чырвоны?
- Увага на экран.
- Аб чым гэтае відэа? 
- Звярнемся да тэксту вучэбнага дапаможніка на старонцы 110 і прачытаем яго. 
Запаўненне табліцы ў маршрутным лісце ў ходзе адказаў на пытанні.
- Пра што даведаліся? 
-  Для каго ён быў зроблены? 
-  З якой мэтай?
-  Дзе? У якім пасёлку? 
- Што цяпер мы бачым на месцы гэтага зборнага пункта? 
	
	Месца знаходжання
	Каму(чаму) прысвечаны?
	Што было на месцы помніка ў гады вайны?
	Як выглядае мемарыяльны комлекс?


	Чырвоны бераг
	Брэстчына
	Дзецям, якія сталі ахвярамі вайны
	Зборны пункт для дзяцей, гвалтоўна адабраных у бацькоў
	Статуя дзяўчынкі і «мёртвы клас».


Ацэнка работы адзначаецца зорачкай.
5 станцыя “Перамога”
Сення мы ўжо з вамі гаварылі пра героеў, якія не шкадуючы свайго жыцця ваявалі з фашысцкімі захопнікамі, але гэта далёка не ўсе пра каго хацелася расказаць.  На раду гэтых абаронцаў знаходзяцца вельмі многа іншых людзей, якія звяршылі мноства іншых подзігаў і паўплывалі на ход вайны. Зараз мы даведаемся яшчэ пра двух герояў. Лётчык Аляксандр Мамкін,Трыфан Лук’яновіч (партрэты на прэзентацыі)
-Вядома вам штосьці пра гэтых герояў?
-Вы зможаце даведацца пра іх, звярнуўшыся да падручніка.
-Зараз вы папрацуеце ў парах.  У вашых маршрутных лістах  ёсць тэкст пра герояў: Мамкіна і Лук’яновіча, у якім вам патрэбна ўставіць прапушчаныя словы, карыстаючыся тэкстам падручніка. 
Тэкст з прапушчанымі словамі ў маршрутным лісце:
Лётчык Аляксандр Мамкін на сваім                      перавозіў               на «вялікую зямлю».Так называлі тэрыторыю, свабодную ад захопнікаў. Пры падлёце да лініі фронту самалёт быў                   і загарэўся. Полымя ахапіла кабіну. На лётчыку                        камбінезон і шлемафон. Лётныя акуляры ўплавіліся ў твар. У лётчыка быў _______,                 і ён меў магчымасць выкарыстаць яго для                        выратавання. Але за яго спінай былі дзеці. Пілот                самалёт. І паспеў задаць сваё апошняе ў жыцці пытанне: «                                 ?»

Тэкст пра Лук’яновіча
У далёкім ___________, за тысячы кіламетраў ад роднай зямлі, здейсніў подзвіг воін-беларус Трыфан Лук’яновіч. У нейкі момант жорсткага бою нечакана стала ціха. І раптам ў цішыні пачуўся _____________________. Гэта была ___________ дзяўчынка, маці якой ______________ ў час бою. Наш зямляк папоўз ____ дзіцяці, забраў яго і паўзком накіраваўся да сваіх. Як толькі ён ___________ дзяўчынку сваім сябрам – грымнуў ____. Варожая куля __________________ адважнага воіна.

(2 вучні зачытваюць атрыманыя тэксты)
Ацэнка работы адзначаецца зорачкай.
А зараз, давайце звернемся да экспазіцыі "Лаўскі бой", якая знаходзіцца ў нашым школьным гісторыка-краязнаўчым музеі. І запросім нашых экскурсаводаў расказаць нам аб нашых героях-земляках.
Вытупленне экскурсаводаў музея
Вёска Кляцішча - Лаўскі бой. 3 снежня 1942 гады ў Капыльскім раёне адбыўся буйны бой. Пераважныя сілы карнікаў хацелі акружыць партызанскую брыгаду імя К.Я. Варашылава. Камандзіру аднаго са ўзводаў атрада імя Катоўскага Вікенцію Драздовічу было загадана ўтрымаць наступленне ворага на 2 гадзіны. Яны пратрымаліся 4 гадзіны і ў выніку васьмі атак гітлераўскіх салдат усе 18 чалавек партызанскай засады гераічна загінулі. Але і каля 80 фашыстаў знайшлі тут магілу. Вікенцій Драздовіч пасмяротна ўдастоены высокага звання Героя Савецкага Саюза, а радавых байцоў пасмяротна прадставілі да ордэнаў Айчыннай вайны I ступені.  Самаму старэйшаму ўдзельніку Лаўскага бою быў 31 год, а самаму малодшаму Уладзіміру Качаноўскаму - 16.
Качаноўскі Уладзімір Юльянавіч – самы юны ўдзельнік Лаўскага бою.
Нарадзіўся ў 1926 годзе ў мнагадзетнай сялянскай  сям’і ў весцы Слабада-Кучынка. У сям’і было шасцера дзяцей, маці памерла рана і Валодзю прыходзілася дапамагаць бацьку па гаспадарцы.
Скончыў 6 класаў Слабада-Кучынскай сямігодкі. Вучыўся старанна, многа чытаў, займаўся спортам і трапна страляў. Марыў аб прафесіі настаўніка.
У партызаны яго прывеў лейтэнант Піліп Дайнека – муж сястры Ніны. Спачатку бацька не хацеў адпускаць 15-гадовага сына, а затым згадзіўся, што той у атрадзе будзе пад наглядам зяця і дачкі.
Перад Лаўскім боем Валодзю камандаванне атрада імя Катоўскага прапанавала застацца ў партызанскім лагеры. Але хлопец адмовіўся, не змог пакінуць сваіх сяброў – такі гэта быў адказны і дысцыплінаваны юнак. У ходзе бою асколак бліз разарваўшайся міны наскрозь прабіў цела Уладзіміра. Так загінуў самы юны ўдзельнік Лаўскага бою.
Чатыры дні азвярэлыя карнікі не дапускалі мясцовых жыхароў на могілкі. Калі фашысты раз'ехаліся, мясцовае насельніцтва пахавала герояў-партызан на месцы іх апошняга бою, на ўскраіне могілак. Некаторых забралі дадому родныя. 
Забітага героя Уладзіміра Качаноўскага прывезлі праз некалькі тыдняў пасля гібелі ў родную веску. Пахавалі побач з маці на вясковых могілках. Помніка на магіле не было. У 2008 годзе вучні нашай школы разам з настаўнікам працы А.В.Кандыбовічам зрабілі крыж. А ужо ў 2015 годзе, на магіле героя быў устаноўлены помнік.
Чытанне верша напісанага вучнем ДУА “Слабадакучынская СШ” Коршук М.
Уладзіміру Качаноўскаму
Была вайна, паўсюдна пахла смерцю
Станала і Капыльская зямля.
Насіліся фашысты тут як чэрці,
Усе ж так не скарылася яна.

Смяротны Лаўскі бой увекавечан
Карцінамі, журналам партызан,
І “подзвігам сямнаццаці” адвечна
Жыць будзе ў сэрцах прадзедаў і перадасца нам.

Уладзімір Качаноўскі – самы юны
З усіх, хто не даў ворагу прайсці.
Аб светлым будучым храніў ён думы,
Вось толькі жудкі лёс сумеў знайсці.

Забілі родных і спалілі хату,
А сам усяго шаснаццаць год пражыў.
У снежаньскую жудасную дату
За перамогу голаву злажыў.
Настаўнік: Памяць... З яе ніколі не павінна сцерціся тое, што прынёс з сабой крывавы фашызм. Ніколі! Мы расплаціліся з той вайной велізарным страшным коштам, прайшлі праз апраметнае пекла.
Святлом кахання нашага, скрухі нашай хай азарацца імёны загінуўшых герояў. Няхай кожны з нас адчуе на сабе строгі погляд загінулых, чысціню іх сэрцаў, адчуе адказнасць перад памяццю гэтых людзей.
Няхай пас заўсёды будзе хваляваць пытанне: ці вартыя мы памяці загінуўшых?
Давайце ўшануем іх памяць мінутай маўчання
-Імкліва рушылі савецкія воіны да Мінска. Там знаходзіліся вялікія сілы ворага. 
-Хто ведае калі савецкія войскі вызвалілі беларускую сталіцу ад ворага? 
-Які помнік ўзвялі ў знак вызвалення Беларусі? (Курган Славы)
- Якое свята адзначыць наша Беларусь у гэтым годзе?

III. Этап замацавання ведаў
-Любоў да Бацькаўшчыны, чалавечая годнасць, нянавісць да захопнікаў заклікалі беларусаў ісці ў бой. Заклікалі змагацца супраць тых, хто жадаў ператварыць нашу краіну ў лагер смерці за калючым дротам. І вось 9 мая 1945 года наша краіна перамагла над нямецка-фашысцкімі захопнікамі. Таму гэты дзень мы святкуем як Дзень Перамогі. 
-Давайце прагледзім як наша Рэспубліка святкуе Дзень Перамогі. (прагляд відэа з Дня Перамогі). У гэтым годзе мы будзем святкаваць 79-годдзе Перамогі.
IV.Этап абагульнення і сістэматызацыі ведаў
-Калі пачалася Вялікая Айчынная вайна?
-Колькі гадоў працягвалася?
-Калі скончылася? Хто перамог у гэтай вайне?
-Імены якіх абаронцаў  Айчыны вы запомнілі? Якія подзвігі яны здзейснілі?
-Якія мемарыяльныя коплексы вам запомніліся?
-Можам л мы назваць гэтую вайну сапраўды ВЯЛІКАЙ?  Чаму?
-Чаму яна завецца Айчыннай?
-Што мы павінны рабіць, каб такое больш не здарылася?
- Якое свята мы адзначаем 3 ліпеня? 
- Чаму менавіта 3 ліпеня? 
V. Этап падвядзення вынікаў
Настаўнік:  Сёння мы з вамі пазнаёміліся з гераічным мінулым нашага народа, бяспрыкладнай устойлівасцю яго ў гады Вялікай Айчыннай вайны, з самаадданасцю воінаў, адважна якія абаранялі сваю родную зямлю ад ненавіснага ворага.
- Падумайце, чаму мы зноў і зноў успамінаем аб мінулай вайне? Пра яе герояў?  Нам засталося выканаць апошняе заданне: адказаць на прапанаваныя пытанні і пакінуць свае ўражанні ад экскурсіі.
- У чым асаблівасць сённяшняга ўрока? 
- Якім гістарычным падзеям прысвечаны музейныя экспанаты? 
- Якія экспанаты музея выклікалі ў вас найбольшую зацікаўленасць? Чаму? 
- Якія моманты ўрока вам больш запомніліся? 
-У чым вы бачыце карысць свайго прыходу ў музей? 
Настаўнік: Мы заўсёды будзем памятаць нашых герояў, заўжды будзем ганарыцца іх подзвігам. Яны заўсёды будуць жыць у нашых сэрцах і ў гэтым іх неўміручасць.
VI. Этап інфармавання аб дамашнім заданні 
С. 104-114, 63, 164. Ведаць асноўныя гістарычныя даты. Дзяржаўныя святы
VII. Рэфлексія
· Якія узнагароды даваліся абаронцам нашай Радзімы? Зараз я кожнаму з вас раздам баявыя зоркі, на адваротным баку якіх напісаныя пытанні:
· Што вам запомнілася?
· Што спадабалася?
· Пра што раскажаце сваім бацькам і сябрам?
· Ці лычыце вы, што музейны ўрок прайшоў для вас з карысцю?

